
müalicəvi təsiri və göstərişlər
      
Nuklein turşuları və DNT molekulları ilə baş verən dəyişikliklər, hüceyrələrin həyat fəaliyyəti proseslərinə, onların inkişafına və bölünməsinə təsir göstərir və birhüceyrəli orqanizmlərin-bakteriyaların məhv olmasına gətirə bilər. Dalğa uzunluğundan və öz sterukturundan asılı olaraq, müxtəlif bakteriyalar şüalara müxtəlif həssaslıq göstərirlər. Belə ki, stafilokonların ən çox məhv olması 265 nm dalğa uzunluqlu UB şüalara uyğun gəlir. Ultrabənövşəyi şüalar həm də virusları və bakteriofaqların dağılmasını təmin edir, onlar bəzi bakterial toksinləri (məs.kobranın zəhərini) və bir sıra başqa toksiki maddələri zərərsizləşdirir. Lakin hüceyrələrin məhv olmasına kifayət qədər böyük şüalanma dozası tələb olunur.UB şüaların bakterisid təsirindən bağlı binalardakı havanı dezinfeksiya etmək üçün istifadə edilir. Cərrahiyyə və sarğı otaqlarındakı hava mühitinin belə sağlamlaşdırılması cərrahi əməliyyatların effektini kəskin artırır. UB şüaların bakterisid effekti quşçuluq sənayesində geniş tətbiq olunur., belə ki, quşların sayının (konsentrasiyasının) çoxluğu formalardakı havada aerogen infeksiya nəticəsində havanın çirklənmə təhlükəsi yaranır. 
       Dezinfeksiya məqsədi ilə heyvandarlıq komplekslərindəki izolyator, karontin və başqa otaqlara daxil olan və çıxan hava ultrabənövşəyi şüalanmaya məruz edilir. UB şüalanma dezinfeksiyaedici təsirdən başqa havanın ion tərkibinin yaxşılaşmasına, (yüngül aeroionların konsentrasiyasını artırır), hidrogen sulfidin və karbon qazının miqdarının azalmasına da kömək edir. Şüalanmanın bioloji effekt yaratması üçün onun bilavasitə dəriyə (dermə) yaxın yerləşən epidermisə daha dərin nüfuz etməsi vacibdir, bu təbəqədən əsasən qan damarları və sinirlər keçir. Dalğa uzunluğu 300nm-dən az olan şüalar insanın epidermisində 0,5 mm-dən dərinə nüfuz edə bilmir. Daha qalın buynuz təbəqəsi olan heyvanlarda şüalanma heç epidermisə qədər nüfuz edə bilmir, bundan əlavə ona tük örtüyü də mane olur. Məhz epidermisin rüşeym qatında ultrabənövşəyi şüaların yaratdığı biokimyəvi və fizioloji mürəkkəb proseslər zənciri başlayır. Mühüm reaksiyalardan biri-histidinin heterotsiklik aminturşusunun dekarboksilləşməsi halında histominin yaranmasıdır.Histamin digər “qəlpələrlə” birlikdə molekullar qan dövranı və limfatik damarlarla yayılırlar. Histomin-qan damarlarını genişləndirən maddədir, nəticədə hiperemiya yaranır, başqa sözlə əzanın şüalandırılan hissəsinin qanla dolmasını artırır. Aktiv hiperemiya halında eritema yaranır ki, onun alınması üçün müəyyən intensivlikli şüalanma tələb olunur. Deməli, 296,7 nm dalğa uzunluqlu ultrabənövşəyi şüanın intensivliyinin astana qiyməti 335 Vt/m2 təşkil edir.
       Dərinin şüalanmaya cavab reaksiyası-piqmentasiyadır (qaralma). Dəri piqmenti melanin epidermisin ən aşağı qatlarında toplanmışdır. 200-250 nm dalğa uzunluqlu şüalar buynuz təbəqəyə nüfuz yalnız eritema yaradır; 250-270 nm dalğa uzunluqu şüalar daha çox piqmentasiya və eritema yaradır, damar təbəqəsinə qədər keçir, piy vəzilərinin işini və sinir ucluqlarını stimullaşdırır. Nəhayət, 320-390 nm dalğa uzunluqlu şüalar adətən, eritema yaratmadan piqmentasiya (qaralmaya) gətirərək dermadan keçir. Piqmentasiyanın rolu, eləsə cə onun mexanizmi kifayət qədər öyrənilməmişdir. Ola bilsin ki, melanin dağılmış molekulların aktiv qəlpələrinin qana keçməsinə imkan verməyərək ləngidir. Ultrabənövşəyi şüalar orqanizmin dərinliklərinə keçə bilməməsinə baxmayaraq onun təsiri dəri ilə məhdudlanmır. Fotolizin məhsulları kapilyarlarla yayılaraq dərinin sinir ucluqlarını qıcıqlandırır və mərkəzi sinir sistemi vasitəsilə bu və yaxud digər dərəcədə bütün əzalara (orqanlara) təsir göstərir. Müəyyən olunmuşdur ki, dərinin şüalanmış hissəsindən yayılan sinirlərdə elektrik impulsunun tezliyi artır. Əgər dəri əvvəlcədən su ilə isladılmışdırsa, yaxud yüksəktezlikli elektrik sahəsi və ya ultrasəslə şüalanmışdırsa, şüaların təsiri güclənir. Bu bir daha göstərir ki, ultrabənövşəyi şüalanmanın ilkin təsiri ilə dəridə maddələr mübadiləsinin ümumi güclənməsi və orqanizmin immunobiloji vəziyyətinin artması ilə müşaiyyət olunur. Bu isə öz növbəsində pataloji məhsulların sorulmaqla çəkilməsi və toxumaların regenerasiya (bərpa olunma) prosesinin sürətlənməsinə gətirir. Buna görə də ultrabənövşəyi şüalanmadan baytarlıqda mastitlərin və bəzi başqa iltihab proseslərinin müalicəsində istifadə olunur. 
       Ultrabənövşəyi şüalanmanın başqa bioloji effektlərindən D vitamininin yaranmasını qeyd etmək lazımdır. Bu vitamin bağırsaq sistemindən sorulmaya və kalsiumun mənimsənilməsinə yardım edir, sümüklərin tərkibinə daxil olub, bir sıra əhəmiyyətli fizioloji funksiyaları yerinə yetirir. D vitamininin çatışmazlığı qidanın tərkibindəki kalsium mənimsənilmir, ona olan təlabat sümüklərdə olan kalsiumun hesabına doldurulur, bu isə raxit xəstəliyinə gətirir. Raxit xəstəliyi olan uşaqlarda və cavan kənd təsərrüfatı heyvanlarında skeletin formalaşması pozulur, sümüklərin elastiki olur, uşaqlar gəzmir və böyümür Ultrabənövşəyi, infraqırmızı şüalarla və görünən işıqla kombinə edilmiş şüalanma daha effektivdir. 

